
Hinaani kivataanit Qikiqtaaluk, kingiktut 
amigaitut pikakhutik kipliktunik hikugaalunik 
ovalo kaiktuit katayuktut 1,500mik metres 
tagiumut. Hamani angiyut hikugaaluit 
kaanganiitut kingiktuinik ovalo kataktivaktut 
aalatkiinik kuvivlutik tagiumut. Takuyaangat 
nunauyanik takulaaktut kingiktut nungutiktut 
ukiugaalunik, takupkaivlutik nunainik ataanit. 

Tuktut pihuktait nunait ovalo tingmiat 
ivayut kaiktuini, nani natiit naluuyakhutik 
kinikhiayut uganik. Tuugaaliit kinikhiayut 
mikiyunik ikalunik ovalo angiyut akviit 
kaanganungakpaktut ukait nikikakhutik 
hunavalunik ovalo mikiyunik umayunik. Ilaani, 
Kakhait takulaaktut tagiungani, kinikhiatitlugit 
mikiyunik kilaluganik ovalo natinik. 

Inuit ovalo ingilgaangit autlaakhimayait hapkoa 
nunait kingiktut ovalo kikiktait ukiugaaluni 
ovalo Inuit Kangiktugaapik autlaaktaktuk ublumi 
kayakut, skidookut ovalo ilaani kingmikut. Revoir 
Pass ovalo Caribou Pass kinguani Eglinton Fiord 
Kingiktuit kitkaniitut atuinaktait ikalukhiukviit 
ovalo umayukhiukviit. Kingiktut Barnes 
Nuvuani, iluani kinguani kingiktuit, ikpinaktut 
tuktuhiukviit ublumi, aatjikutaatut ilakatigingit 
ingilgaat ukiugaalumi kaihimayut. Avataani 
kingiktut, Barnes Hikugaaluit kipliktutit 
ilivaktut ungahiktumit. 

Ihivgiugutait kulini ukiuni haniani nunait 
Kangiktugaapik ilitagihimayait angiyut 
nunait kingiktuini kitkaniitut kivataani hinaat 
Qikiqtaaluk pikaktut pilaaktakhainik Nunavumi 
Pulaakatakvikhait. Nunait ihumagiyauyut 
atiktuihimayut UNESCOmit ilaulugit 

Kangiktugaapiq Uktugumayait  
Nunavumi Pulaakatakvik

Nunakyuami Ilaukatigiiktut 
Tutkukhimayukhat ovalo  ihivgiukhimayut 
atugutikhainik hanayaangani Nunavumi 
Pulaakatakvik nunaini. 

Hamna nunait ilauyut angiyumik hinaani 
tagiumi atugutikhainik. Aalangayuk 
Auyuittuq Kanatami Pulaakatakvimit, 
iluaniituk Cumberland Tagiunganit 
ovalo kivataani hinaanit Kangiktugaapik 
ovalo tunilaaktut aalatkiinik nunani 
hulilaaktainik. Pulaakatakvik haniani 
Kangikugaapik piniaktut kinguktuinik, 
hikugaalukatut, kuviyut tagiumut ovalo 
nunaini pilaaktut kingiktuini, kayakut 
ovalo hiniktakviit pilaaktainik auyami ovalo 
hikumi ukiumi autlaalaaktut. 

Aipakakhutik Niginganiq, uktugumayait 
akviit minguiktikvikhainik nigiagani 
Kangiktugaapik, hamna pulaaktakvik 
tunilaaktuk hivulimik takuyakhainik 
Kangiktugaamik nunaini. Kangiktugaapik 
mikiyut ovalo inuuviviniit Inuit nunagiyait 
kivataani hinaanit Qikiqtaaluk. Tikilaaktut 
tingmiakut ovalo ilaani umiakut ovalo 
kingiktut tikilaaktut kayakut, skidookut 
ovaluniit kingmikut.

Atauhik Takulaaktut
Tamaat, takuyakhait pinikpiaktut, 
tamamik kingiktut aalatkiihutik ovalo 
tunilaaktut aalatkiinik huliyakhainik. 
Eglinton Kingiktuit naitut, nuutitivlutik 
pihuuyakvikhainik hikugaaluit nunainik 
Revoir Pass. Angiyut uyakat kaiktuit 
kayanik mikilikpaktut ilangani Sam 
Ford Kingiktuit ovalo Walker Arm ovalo 
kingiktut hikuit tagiumungauyut. Kaiktuit 
China Wallmi, mikhitilaaktait atianut Great 
Wall of China atikhimayainut. Sail Peak 
kingiktuit takulaaktut hikugaaluinik Stewart 
Valley nunait, ovalo angiyut kingiktuit Scott 
Kangikhua tunilaaktut nakuutiaktumik, 
kingiktumik mayugakviuyuk nunakyuami. 
Amigaitut quillemots ovalo nauyat 
tingmivaktut ivaviinit kaiktuini Scott 
Kangikhua ovalo Scott Kikiktait. Nunait 
ilangani kingiktut, tunilaaktut nakuuyumik 
pihukvikhainik ovalo takulaaktakhainik 
umayunik – ilangit tuktut, tigiganiat, kaalaat 
ovaluniit itigaliit munagiyit ivaviit kaiktumi. 
Pihuktut ungahikhiyuitait tuhagutikhainik 
kuviyut makhaktigutainik hikuit imaiyaktut 
tahiinut ovalo kuvivlutik kaiktunit 
tagiumut. Avituyuq, angiyuk uyagak akvitut 
ituk takulaaktut imamit ovalo kingiktuit 
Walker Arm inuktut ituk, aknatut ovalo 
aliak. Nunait ituk ilaani kanugitaakhait, 
ilaa haniani Gibbs Kingiktuit nani uyakat 
nuutititauvaktut taakliit kingulianit.  

Takiligaagata ubluit upingaat, kaipkaivaktut 
natinik hikuni ivayut akluini ataani 
apotit ovalo nalagaakpaktut aliagivlugit 
hikinik ovalo amiiyagiagani utukainik 
amiinik. Talvani autlaalaaktut skidookut 
ovaluniit kingmikut ayonaituk ovalo Inuit 
autlaakpaktut kingiktumut tuktuhiukhutik 
ovalo natikhiukhutik. 

Auyami, nunauyat amigaikpaktut nunaini 
ovalo tuugait nipiganyut uyagainut. Nanuit 
pihukpaktut nunaini ovalo takulaaktut 
hinaani kingikuit ovaluniit naluuyaktut 
kangikuit. Ukiakhami malihutik auyamik, 
kaipkaivaktut kaayunakhiliktunik ublunik, 
unuat takukhauyut igalaat, nuutitiyut 
uluaguliit ovalo amigaitut kalait nunait. 

Tikiligaagata ukiut, hikulikpaktut tagiut 
ovalo kaligiikpaktut imaiyakvimi ovalo 
katakhutik kingiktut hikuit. Apotit 
kaanganungakpaktut nunait ovalo 
nipaihtik ataani igalaat ovalo ukiumi 
tatkik. Umayukhiuktut atulaakpaktut 
iluani nunait skidookut ovalo nanuit 
kinikhiavaktut kingiktuini. 

Ukiuni koyaginak, hamna nutaanguyuk, 
alianaktuk nunait, umayuutitlugit uyagait, 
ukautait ingilgaat ukautauniaktut. 
Autlaaktut nunaini takulaaktut 
ingilgaat tupikviit ovaluniit takulutik 
ukiumi kamanik, akviit hauniinik 
takulaaktut nunaini ovaluniit piguyait 
nani Inuit tutkukhimavaktut uyunik 
ayokhaklaaktainik pigumik. Inutukait 
ukayuktut kinguliit inuuhiinik, katitigutait 
kitkanit nani Inuit inuuhimainaktut 
nunami ovalo nani ayoikhimayut 
atugutikhainik nutaat atugutikhait 
ublumi ikayugiagani inuuhitjutikait ovalo 
autlaagutikhait nunami.

Pulaakatakvikhak 
Havaktauliktuk
Atugutikhait hanayaangani nutaamik 
Nunavui pulaakatakvikhait piniaktut 
maliklugit Ataani Inuit Ikpinaktut ovalo 
Ikayugutikhait Angigutaanut (IIBA) 
aivaklugit Nunavumi Pulaakatakvikhait 
ovalo Nunavumi Nunataagutit 
Angigutaanut. Atugutikhait maliktukhat 
nuutitiklugit nunait Kanatami Inuligiyit 
atugiagani Nunavumi Pulaakatakvik ovalo 
hanatiligiyiit Pulaakatakviit Munagiyit 
Paknaiyautikhait ovalo munagiyit 
paknaiyautikhait. Nunavumi Pulaaktiligiyit 
havaktiginiaktait Kangiktugaapimiut 
hanatjutainik ihivgiugutikhait, 

pitkutikhait katitigutainik ovalo 
ukakatigilugit ikayugiagani ihumagiyait 
hanayaangani Nunavumi Pulaakatakvik 
haniani Kangiktugaapik. 

Tuhafaagumaguvit paknaiyautikhainik 
pulaakatakvikhait Nunavumi takulaaktut 
Nunavumi Pulaaktiligiyit kagitauyakut 
takulviani hamani:  
www.nunavutparks.com. Foniklugit 
akiitumi Nunavumi Pulaaktiligiyit 
hamani: 1-866-NUNAVUT 
apigiyaangani Nunavumi Autlaagutikhait 
Paknaiyautikhait, katitikhimayut tamamik 
laisinsikaktut munagiyit ovalo hiniktakviit 
ovalo ikayugutikhait Kangiktugaapimi.

Nunavumi Pulaakatakviit 
ovalo Nutaat Nunait
Y	 867.975.7700	 •	 867.975.7747
parks@gov.nu.ca
www.nunavutparks.com

Nunavumi Pulaaktiligiyit
Y	 866.NUN.AVUT	 •	 867.979.1261 
(1.866.686.2888)
info@nunavuttourism.com
www.nunavuttourism.com



Kanatami

Amialikat  Nunani

Nunavut Parks � 
& Special Places
Department of Environment
Government of Nunavut
P.O. Box 1000, Station 1340
Iqaluit, Nunavut X0A 0H0

Nunavummi � 
Unnagiurhiqviit � 
& Inniiturliit
Havakviat Avatiligiyikkut
Nunavut Kavamatkut
Qiuqutaa 1000,  Nayugaa 1340
Iqaluit, Nunavut X0A 0H0

Parcs et endroits � 
spéciaux Nunavut
Ministère de l’Environnement 
Gouvernement du Nunavut
Case Postale 1000, Succursale 1340
Iqaluit, Nunavut X0A 0H0

Y	 867.975.7700
•	 867.975.7747
parks@gov.nu.ca
nunavutparks.com

Aniktailigiyit ovalo Tamalaigutait Autlaagutit Nunavumi 

Nunavumi Avikturhimayuni Unnaguirhikvik tunilaaktut ilanginik pinikpiaktunik takuyakhanik ovalo amigaitunik umayunik ihumagiyainik, kihimi 
ayokhalaaktut autlaagiagani ilangit avaliitumik nunait. Inminik ayongitukhat ovalo munagilutik inminik aniktailigiyiinik. Hakugiktut hilat aalangulaaktut 
kilamik, ayokhaktilaaktut inuuhitjutainik ayoihaitjutainik ovalo pipkalaaktut ayokhalaagutainik kilamik. Puigungilutitlu, autlaaguvit Nunavumi, nanuit 
nunainiitutit. Nanuit hakugiktut, kayumiktut ovalo ayongitut hikumi, nunani ovalo imani.

Tuhafaagumaguvit Aniktailigiyit ovalo Tamalaitutait Autlaagutinik ovalo Nanuinik Aniktailigiyiinik Nunavumi, pulaalutit kagitauyakut takulvia hamani: 
www.nunavutparks.com.


